
EH Bildu Nafarroa talde parlamentarioari atxikitako foru parlamentari Txomin González Martínezek, Legebiltzarreko Erregelamenduan ezarritakoaren babesean, honako galdera hau aurkezten du, Nafarroako Gobernuko Osasuneko kontseilariak idatziz erantzun dezan: 
Nafarroako Kirolaren eta Jarduera Fisikoaren Institutuak (INDAF) eta Osasunbidea-Nafarroako Osasun Zerbitzuak (SNS-O) berritu egin dute Kirolaren Ikasketa, Ikerketa eta Medikuntza Zentroan (CEIMD) kirolariei eta pazienteei kirol-medikuntzan eta ariketa fisikoan laguntzeko daukaten lankidetza-hitzarmena. 
Nafarroako Gobernuaren informazio-oharrean honako hau adierazten da: "INDAFeko zuzendari kudeatzaile Jorge Aguirrek eta SNS-Oko zuzendari kudeatzaile Alfredo Martínez Larreak sinatu dute hitzarmena, eta lau urteko indarraldia izango du, eta urtero luzatzeko aukera jasotzen du, eta, alderdiak ados jartzen badira, beste lau urtez luzatzeko aukera. 
Hitzarmena eguneratzeak Historia Kliniko Informatizatuarekin lan egiteaz gain, akordioan Osasun Sistema Nazionaleko medikuek edo erradiologia muskuloeskeletikoko espezialistek parte hartzea ahalbidetuko dio CEIMDi. Horri esker, kirolariek arreta integrala jasoko dute, lesioak diagnostikatzeko prozesuak laburtuko dira edo erresonantzia magnetiko gisa proba batzuk egiteko beharra murriztuko da. 
Azkenik, sindrome koronario akutua izan duten eta Arrisku Txikiko Errehabilitazio Kardiakoko Programarako hautagai diren pertsonen asistentzia ere hobetuko da hitzarmen honi esker. Hitzarmen horrek, halaber, paziente onkologikoentzako jarduera fisiko gidatuko eta indibidualizatuko programa bat biltzen du, eta zabalik uzten du gaixotasun kronikoak dituzten pazienteentzako beste espezialitate batzuetako beste programa batzuk gehitzeko aukera ". 
Hori dela-eta, parlamentari honek honako galdera hauek egiten ditu: 
· CEIMeko zein langilek izango du programa horietara joaten diren pazienteen Historia Kliniko Informatizaturako sarbidea? 
· Zer osasun-profesional arduratuko dira paziente horiek baloratzeaz? 
· Nolakoa izango da pazienteak programa horietara bideratzeko prozedura? 
· Zer profesionalek diseinatuko dute paziente horien errehabilitazio-programa? 
· Zer profesionalek garatuko dute paziente horien errehabilitazio-programa? 
· Nola egiten da programa horietan parte hartuko duten profesionalen kontratazioa edo hautaketa-prozesua eta zer profil profesional eskatzen dira? 

